
РОМАН ОГОҲЛАНТИРИШЛАР  

Ўринова Мафтуна Нўмон қизи,  

Бух ДУ,  

Бошланғич таълим назарияси  

кафедраси ўқитувчиси  
Аннотация : Чингиз Айтматов ўз асарлари билан жаҳон адабиёти насрига улкан ҳисса қўшди. 

Гарчанд миқдор жиҳатдан кўп романёзмаган бўлса-да,бутун инсониятга дахлдор 

муаммоларни кўтаргани боис шуҳрат қозонди. Мақолада адибнинг 4 романи мавзу ва ғояси 

жиҳатдан таҳлил қилинган. Эътибор берилса, асарларнинг бари фожиа билан якун топади. 

Ижодкорнинг бу усули ўзига хос мазмунга эга. Адиб умумбашарий муаммоларга қарши 

курашмасак, жамият таназзулга юз тутиши мумкинлигидан огоҳлантиради. Қуйида шулар 

ҳақида фикр юритилган.  

XX аср бадиий-эпик тафаккури даҳоси Чингиз Айтматов жаҳон адабиётининг ноёб сўз 

санъаткорлари Лев Толстой, Фёдор Достоевский, Оноре де Бальзак, Михаил Булгаков, Иоганн 

Вольфганг Гёте, Габриел Гарсиа Маркес номлари билан бир қаторда тилга олинади. Туркий 

халқлар фахрига айланган адиб асарларида ижтимоий-фалсафий муаммолар, жамият 

психологияси, инсоннинг ички руҳий олами бадиий пардаларда моҳирона акс эттирилгани 

билан юксак эътирофга лойиқ. Чингиз Айтматов Ф.Достоевский, Балзак, Гёте сингари кўп 

асар яратмаган бўлса-да, бир неча ҳикоя, 4 роман ва 9 қиссасида ўзининг илмий-бадиий 

қарашлари, тафаккур олами, теран фалсафа ҳамда юксак инсоний идеаллар ҳақидаги 

ғояларини сингдира олган. Айниқса бугун – технократлашган замонда Ч.Айтматов 

романларини ўқиш ва уқишга бўлган эҳтиёж янада ошмоқда. Мазкур асарларнинг ҳар бирида 

ижтимоий дард, умумбашарий фожиа, Ер юзидаги турлиёвузликлар қаҳрамонлар тақдири, 

ҳис-туйғу ва кечинмалари билан бадиий уйғунликда тасвирланган. Мутафаккирёзувчи 

асарларида фожиавий руҳнинг устуворлиги Чингиз Айтматов ва юқорида номи зикр этилган 

жаҳон адиблари ижоди ўртасидаги тафовутни кўрсатади. Бу фарқни ҳар бирёзувчининг 

индивидуал ва ижодий услубига хослик деб изоҳлаш мумкин. Аммо жаҳон танқидчилигида 

“Чингиз Айтматов ижоди фақат писимистик асарлардан иборат”, деган “айбномалар” ҳам 

топилади.ёзувчининг ўзи суҳбатлардан бирида дунёни трагик кўриши ва шундай 

тасвирлашини таъкидлаган эди. Адибнинг “Қиёмат”, “Охирзамон нишоналари”, “Тоғлар 

қулаётган замон” романларини ўқиган китобхон мазкур фикрларда “жон” борлигини 

пайқайди.  

“Қиёмат” адибнинг энг кўп баҳс-мунозараларга сабаб бўлган романларидан биридир. 

“Қиёмат” романи, – деган эди муаллиф, – бу менинг дардларим, ҳасратларим, ташвишларим, 

туғёнларим. Маълумки, дунё жарёқасида турибди, инсоният қайси йўлдан бормоқда? 

Инсониятни, цивилизацияни омон-эсон сақлаб қолиш мумкинми? Мумкин бўлса, қандай 

қилиб? Менинг романим ана шу умуминсоний ташвишлар ҳақида”[,96].  

Асарда икки сюжет чизиғи параллел тасвирланганини кўрамиз:  

1. Авдий Каллистратов аввал Гришан, Петруха, Лёнка, Махач, Коля каби наркомания савдоси 

билан шуғулланувчилар, сўнг Обер Кандалов бошчилигидаги “Хунта” тўдаси, бўрилар 

Акбара ва Тошчайнар, Инга, Исо ҳамда Понтий Пилат образлари билан параллел 

тасвирланган воқеалар тизими иштирокчиси сифатида(марказий қаҳрамон);  

2. Тоғ чўпонлари маиший ҳаёти Бозорбой, Қўчқорбоев, Бўстон(марказий қаҳрамон) ва бошқа 

образлар орқали ифодаланган.  

 

Мазкур икки сюжетни бирлаштириб турувчи қаҳрамон – инсонлар томонидан жуда кўп жабр-

зулм кўрган она бўри Акбара. Демак, бу образ романнинг энг асосий персонажларидан бири. 

“Қиёмат” романидаги икки сюжет ва ундаги қаҳрамонларнинг тақдири ҳам фожиа билан 

тугайди: 228  
 



 
- Пул учун ҳар қандай тубанликка қодир наркоманлар гуруҳи, табиатга “бошдан оёқ қонга 

ботиб”, аёвсиз ҳужум қилаётган “Хунта” тўдасини йўлдан қайтармоқчи бўлган Авдий 

Каллистратов худди Исо сингари ваҳшиёна ўлимга маҳкум этилди. Табиат ва жамият 

тартиббузарларини ҳидоятга чорлаган Авдий охир-оқибат Мўйинқум чўлида орзулари 

қурбонига айланди;  

- Ҳасад туфайли Бўстонга терс бўлган Бозорбой ҳам,ёлғиз ўғли Кенжашнинг қотилига 

айланган Бўстон тақдири ҳам фожиа билан тугади. Мана ўғли жасади олдида турган ота 

қиёфаси: “Ҳаво бирдан совиб кетган каби у зум ичида муздай бўлиб қолди ва бир алфозда 

йиқилган бўри устига етиб келди. Унинг қадди бирдан етти букилди, гунг фарёд кўтариб, ўз-

ўзидан чайқала бошлади. Акбара ҳали тирик эди. Унингёнгинасида кўкрагини ўқ тешиб ўтган 

бола ўлибётарди .  

 

Гунг эди дунё, гунгсирабётарди. Дунё ғойиб бўлди, унинг ўрнида фақат олов шовуллаган 

зулумот қолди”[,639]. Она бўри Акбарага(Табиатга) мўлжалланган ўқ 

Кенжашнинг(Инсоннинг) ҳаётига зомин бўлди.  

Чингиз Айтматов романни шундай якунлар экан, жамиятда юз бераётган турлиёвузликлар ва 

инсон табиат олдидаги бурчини унутиши оқибатида келиб чиқадиган фожиалардан 

барчамизни огоҳ этишни кўзлайди. Айни шу фикрларни “Охирзамон нишоналари” хусусида 

ҳам айтиш мумкин.  

“Охирзамон нишоналари” романи жамиятда урчиб бораётган ахлоқсизлик, нафс, ҳокимият, 

шуҳратга ўчлик, фан ютуқлари ва жиноят орасидаги чизиқ тобора ингичкалашиб бораётгани 

ҳамда бу ҳодисаларнинг келажакда фожиавий аҳамият касб этиши ҳақида. Асар 

қаҳрамонлари: ўзини самовий роҳиб деб атаган, зондаж нурлар орқали она қорнидаги эмбрион 

тақдирини башорат қилувчи Андрей Крилцов(Филофей), “Ердаги Филофей” – футуролог 

Роберт Борк, ҳокимият даъвогари Оливер Ордок, Энтони Юнгер, маҳкума Руна ва бошқалар. 

Романнинг асосий мағзи, адибнинг инсоният ҳақидаги фалсафий қарашлари самовий роҳиб 

Филофей томонидан Рим папасигаёзилган хатида тажассум топган. Ундаги етакчи ғоя шуки, 

инсонга юбориладиган ҳар қандайёвузлик ўз қилмишлари ва ахлоқсизлиги натижасидир. 

Филофейнинг бу ғояси Роберт Борк, Энтони Юнгерни ўзига бирлаштирди. Аммо асар 

сўнггида мазкур ғоя тарафдорлари жамият норозилигига учраб, Андрей Крилцов очиқ 

коинотга ўзини ғарқ қилиб, Роберт Борк эса ваҳший оломон тошбўронидан ҳалок бўлишди. 

Бундан Чингиз Айтматов жамият келажагига шубҳа билан қарайди деган хулоса келиб 

чиқиши табиий. Ҳақиқатдан, романнинг фожиа билан тугаши адибнинг идеал жамият 

тўғрисидаги орзулари инкорини кўрсатади. Аммо асар тагматнида инсониятни шундай 

хавфлардан огоҳ этмоқ, машъум хатолар олдини олмоқ ғоясиётганлиги англашилади.  

Чингиз Айтматовнинг сўнгги романи “Тоғлар қулаётган замон” асарида ҳамёзувчи ижодидаги 

умумий концепцияга асосан ижтимоий муаммолар ва умуминсоний фожиалар бадиий талқин 

қилинган. Глобаллашув, оммавий маданият, бозор иқтисодига ўтиш даври фожиалари конкрет 

инсонлар тақдирида акс эттирилган. Юксак инсоний идеаллар, миллий-маънавий 

қадриятларни асраб қолиш пайидаги Арсен Саманчин оммавий маданият тўрига илинган 

Ойдана Самарова, Эртош Курчал, ўз манфаати, шахсияти йўлида табиат қонунларини бузган 

Бектур оға, Араб шайхлари Ҳасан ва Мисир, осон пул топиш учун ҳамма нарсага тайёр 

Тошафғонга қарши курашиб, шу йўлда қисмати фожиавий якун топди.ёзувчи бу орқали 

ҳамиша глобаллашув, оммавий маданият, бозор иқтисоди шундай фожиаларга олиб келади 

деган фикрдан йироқ. Аксинча, уларнинг моҳияти тўғри тушунилмаса, маънавий тоғлар 

қулаши мумкинлигидан бизни огоҳ қилмоқчи.  

Юқоридаги таҳлиллардан кўриш мумкинки, Чингиз Айтматов асарларининг писимистик 

кайфият, фожиавий руҳ билан тугаши маълум мақсад ва ғояни ташиш учун хизмат қилади. 

Биринчидан, бундай якун реализмни инкор этмайди, адиб асарларида ҳаётий воқелик устувор. 

Бугун ҳам нафс йўлида содир этилаётган одам савдоси, қурол-229  
 



яроғ бизнеси, гиёҳвандлик, наркомафия каби иллатлар шафқатсиз реализм асосида фош 

этилади. Иккинчидан, фожиавий якун инсониятни олдиндаги муаммолардан огоҳ этиб, 

жамият учун тўғри йўл кўрсатиш вазифасини бажаради. Бундай масъулиятни елкасида тутган 

Шарқ оталиғи – Чингиз Айтматов асарлари даврлар алмишинаверса-да, юксак бадиий 

қимматга эришиб бораверади.  

